ORDENANZA MUNICIPAL REGULADORA DA
POSESION DE ANIMAIS DOMESTICOS, DOS
SALVAXES EN CATIVIDADE E DOS
POTENCIALMENTE PERIGOSOS

Titulo I. Ambito da ordenanza

Artigo 1.-Obxecto

Esta ordenanza ten por obxecto establecer as normas para a posesion e proteccion dos animais
domésticos, dos animais salvaxes en catividade e dos potencialmente perigosos no territorio
municipal das Pontes de Garcia Rodriguez.

Artigo 2.-Definicions
1. Para os efectos desta ordenanza enténdese por:

a) Animais domésticos: os que se crian, reproducen e conviven co home e que non susceptibles de
ocupacion.

b) Animais salvaxes en catividade: os que sendo libres pola sUa condicién foron obxecto de
apreixamento no seu medio natural e mantéfiense nunha situacion absoluta e permanente de
dominacién polo home.

c) Animais potencialmente perigosos: todos os que pertencendo & fauna autdéctona ou aldctona,
independentemente da sua condicidn, natureza, especie ou raza a que pertencen, e convivindo no
contorno humano como animais domésticos ou de compafia sexan susceptibles de ocasionar a
morte, ou lesidns as persoas ou a outro animais, ou de producir danos de certa entidade as cousas.

d) Animal de compafiia: animais domésticos das especies canina e felina, asi como os animais de
especies que se crien, xeralmente no propio fogar, co obxecto de optar a slia compania.

e) Cans potencialmente perigosos: aqueles nos que concorran calquera das condicions seguintes:

e.1.) Cans que tivesen algun episodio de agresiéns a persoas ou ataques de certa entidade a
animais ou as cousas.

e.2.) Cans que foran adestrados para a garda e defensa.

e.3.) Cans que polas slUas caracteristicas raciais puidesen ser aptos para o adestramento, para a
garda e defensa, e en concreto os pertencentes as razas seguintes: american stafforshire terrier,
pit bull terrier, bullmastif, dobermann, dogo arxentino, dogo de Bordeos, dogo do Tibet, fila
brasileiro, mastin napolitano, presa canario, presa mallorquino (ca de bou), rottweiler, staffordshire
bull terrier, tosa inu e akita inu. Tamén seran considerados neste apartado os cruces de primeira
xeracion destes, cruces destas razas entre si ou cruces destes con outras razas, obtendo unha
tipoloxia similar a algunha das razas anteriormente descritas.

e.4.) Cans que manifesten unha marcada agresividade natural ou inducida mediante
adestramento, malos tratos ou calquera outro medio. A dita agresividade sera apreciada pola
autoridade competente, de oficio ou logo de notificacion ou denuncia e logo de informe dun
adestrador ou veterinario designado para o efecto.

2.-A posesidén de animais que se crian para o aproveitamento das stGas produccions regulase pola
sUla normativa especifica.

Titulo II. Da posesion de animais domésticos e salvaxes en
catividade e dos potencialmente perigosos



Capitulo I. Normas xerais

Artigo 3.-Posesion de animais domésticos en vivendas

1.-A posesion de animais domésticos en xeral e nomeadamente en edificacions destinadas a
vivenda humana estd suxeita 6 cumprimento dunhas condiciéns hixiénicas axeitadas no seu
aloxamento, & ausencia de riscos sanitarios e a que non se lles ocasione perigo ou se lles produzan
molestias ds vecifios.

2.-En calquera caso, das 22.00 h as 8.00 h esta prohibido deixar en patios, terrazas, balcéns ou
espacios abertos és animais que cos seus sons, laios ou ruidos pertuben o descanso dos vecifios.

3.-0 Concello ten a facultade de limitar, por razéns de interese publico, o nimero de animais que
se poden ter nunha edificacién ou vivenda determinada.

Artigo 4.-Da posesion de animais salvaxes en catividade

1.-Esta prohibida a posesion de animais salvaxes que poidan ser perigosos para a integridade das
persoas féra dos locais autorizados polo érgano competente da Xunta de Galicia.

2.-Esta prohibida a permanencia ou circulaciéon dos citados animais por lugares abertos 6 publico
sen as medidas protectoras que se dispofien de acordo coas caracteristicas de cada especie.

Artigo 5.-Posesion de animais potencialmente perigosos

1. A posesion de animais potencialmente perigosos requirird a obtencién previa dunha licencia
administrativa outorgada polo Concello unha vez verificado o cumprimento de, polo menos, os
seguintes requisitos:

a) Ser maior de idade e non estar incapacitado para proporcionar os coidados necesarios ¢ animal.

b) Non ter sido condenado por delictos de homicidio, lesions, torturas, contra a liberdade ou contra
a integridade moral, a liberdade sexual e a saude publica, de asociacion con banda armada ou de
narcotrafico, asi como ausencia de sanciéns por infraccions en materia de posesion de animais
potencialmente perigosos.

c) Certificado de aptitude psicoldxica.

d) Acreditacidon de ter formalizado un seguro de responsabilidade civil por danos a terceiro que
poidan ser causado polos seus animais, pola contia minima de cento vintecinco mil euros (125.000
euros), que se renovara anualmente, pola sta responsabilidade derivada dos danos que o animal
poida causar a terceiros, ainda que o animal fose cedido a outra persoa para o seu coidado. A
constitucion do citado seguro sera requisito indispensable e previo para a identificacion dos animais
e inscricion no rexistro.

2.-Esta licencia deberd ser renovada cada cinco anos, coa finalidade de comprobar que o
interesado segue a cumprir os requisitos que se lle esixiron para a sta obtencion.

3.-A obtencién da licencia para a posesion de animais salvaxes en catividade considerados como
potencialmente perigosos, requirird, ademais dos requisitos especificados no apartado 1 deste
artigo, a presentacion dunha memoria descritiva da instalacion e das medidas de seguridade
utilizadas para impedir a fuxida dos animais. A dita memoria deberd estar subscrita por
veterinarios, bidlogos ou outros facultativos superiores ou medios nos que nos seus plans de
estudios quede acreditado o cofiecemento ou estudio de etoloxia animal.

Capitulo II. Medidas sanitarias

Artigo 6.-Prohibicion de abandono de animais
1.-Esta absolutamente prohibido o abandono de animais.

2.-0 Concello recollerd os animais abandonados e reteraos ata que sexan reclamados, acollidos ou
sacrificados.



Artigo 7.-Medidas sanitarias xerais

1.-0 Concello, por iniciativa propia ou do 6rgano competente da Xunta de Galicia, podera dispofier
a vacinacion ou o tratamento sanitario obrigatorio dos animais regulados nesta ordenanza.

2.-0 Concello, por propia iniciativa ou en cumprimento de disposicions do 6rgano competente da
Xunta de Galicia, podera ordenar o illamento e internamento de animais domésticos ou salvaxes en
catividade 6s que se lle diagnosticasen enfermidades transmisibles, para sometelos a tratamento
curativo.

3.-0s animais que padezan unha doenza que poida comportar un perigo para a saude das persoas
ou que sufran enfermidades crdnicas incurables seran obxecto de sacrifico obrigatorio.

4.-Nos casos nos que por razdn de sanidade animal ou de salde publica se esixa o sacrificio
obrigatorio do animal, esta realizarase de xeito rapido e sen dor, en locais aptos e baixo a
responsabilidade dun veterinario.

Artigo 8.-Medidas sanitarias en caso de agresion

1.-Os donos e posuidores de animais que morderan ou causaran lesions a algunha persoa ou a
outro animal estan obrigados a:

a) Facilitarlle os seus datos persoais e os datos do animal agresor & persoa lesionada, 6 dono do
animal agredido e 6 axente da autoridade que llos solicite.

b) Comunicarlle os feitos nun prazo maximo de 24 horas a Policia Local.

c) Pofieren o animal agresor en observacion veterinaria obrigatoria durante o periodo de catorce
dias naturais.

d) Presentaren no Concello a documentacion sanitaria do animal no prazo maximo de 48 horas
desde que se produciu a agresion.

e) Presentaren no Concello o certificado veterinario no prazo maximo de 48 horas 6 cabo do
periodo de observacion.

f) Comunicarlle 6 Concello calquera incidencia que se rexistre (morte, enfermidade, perda ou
traslado do animal) durante o periodo de observacion.

2.-A observacidn veterinaria poderase realizar no establecemento que decida o Concello ou, cando
as circunstancias o aconsellen e por pedimento do dono do animal e baixo control dun veterinario,
noutros locais axeitados ou no propio domicilio do dono.

3.-Seran por conta do dono ou posuidor do animal agresor, os gastos da sUa estadia durante o
periodo de observacion no establecemento que se sinale.

4.-Se o animal agresor non ten dono ou posuidor cofiecido, seran os servicios municipais os que se
faran cargo do seu apreixamento e observacion veterinaria.

Capitulo III. Censo municipal

Artigo 9.-Censo municipal de cans El

1.-Créase o censo municipal de cans, no que obrigatoriamente deberan estar inscritos todos os
animais da especie canina, que o seu propietario, posuidor ou persoa responsable sexa vecifio
deste municipio.

2.-0O censo contera os seguintes datos:
a) Identificacion do animal (especie, raza, idade, nome do animal).

b) Nome, DNI e domicilio do propietario, posuidor ou persoa que asuma a responsabilidade.



c) A data de expedicidon e o nimero de tarxeta sanitaria.

3.-0 veterinario colaborador deberd expedir a cartilla sanitaria 6s cans, na cal se anotaran as
sucesivas vacinacidns e tratamentos obrigatorios.

4.-Tamén se inscribiran as baixas por morte, perda ou traslado do animal féora do municipio, os
cambios de domicilio e as transferencias de titularidade ou de posesion que se produzan.

5.-A inscricion e sucesivas anotacions no censo faranse nos seguintes prazos:
a) A adquisicion dun can sen inscricién ou o nacemento, no prazo de un mes.
b) A transmisidn da propiedade ou posesion, no prazo de quince dias.

c) A morte ou desaparicion, para efectos de baixa, no prazo de cinco dias.

6.-0 censo municipal sera elaborado directamente polo Concello ou a través de veterinarios
colaboradores.

7.-Poderan seren veterinarios colaboradores todos os profesionais exercentes no municipio, previo
convenio co Concello, por un prazo non inferior a cinco anos, prorrogables e que se obriguen a
prestar os seus servicios nas Pontes.

"8.-Tdodolos animais da especie canina deberan identificarse por medio dun implante electrdnico
que debera ter as seguintes caracteristicas:

a) Debera estar programado e non se podera modificar.
b) Operatividade do sistema a temperaturas comprendidas entre -40° C e 70° C

c) O cddigo alfanumérico estard formado por un numero de dixitos que serd Unico para cada
animal, sen que poidan existir dous ou mais animais co mesmo codigo".

O que se publica, e para os efectos en cumprimento do disposto no artigo 70.2, en relaciéon co
65.2, ambolos dous da Lei 7/1985, do 2 de abril, reguladora das bases de réxime local.

De conformidade co establecido no artigo 46 da Lei 29/1998, do 23 de xullo, reguladora da
xurisdiccion contencioso-administrativa, contra o acordo modificatorio da ordenanza os interesados
poderan interpor, perante a Sala do Contencioso-Administrativo do Tribunal Superior de Xustiza de
Galicia, recurso contencioso-administrativo no prazo de dous meses, contado a partir do seguinte 6
da publicacidn deste anuncio no Boletin Oficial da Provincia (BOP).

Poderan, asi mesmo, interpor calquera outro recurso que estimen procedente ou conveniente.

Capitulo IV. Rexistro municipal

Artigo 10.-Rexistro municipal de animais potencialmente
perigosos.

1.-Créase o rexistro municipal de animais potencialmente perigosos no que obrigatoriamente
deberan inscribirse os titulares de licencia municipal a que se refire o artigo 5 desta ordenanza, no
prazo de 15 dias contados a partir da obtenciéon da licencia.

2.-Este rexistro contara cos seguintes datos:

- Datos persoais do posuidor: nome, enderezo habitual, documento nacional de identidade e
teléfono de contacto.

- Caracteristicas do animal que fagan posible a sua identificacién: idade, especie, raza,
caracteristicas externas e nimero e microchip.



- Lugar habitual de residencia do animal.
- Funcion/aptitude do animal (compafiia ou garda, defensa, caza).

3.-0 Concello remitird os datos do rexistro municipal é Rexistro galego de identificaciéon de animais
de compafiia e potencialmente perigosos, no prazo maximo de 15 dias, contados desde o momento
de inscricion dun animal potencialmente perigoso.

Capitulo V. Obrigacions dos donos e posuidores de
animais

Artigo 11.-Obrigacions dos posuidores de animais
domeésticos e salvaxes en catividade.
Os donos e posuidores de animais domésticos e salvaxes en catividade estan obrigados a:

1) Censaren no prazo maximo de un mes desde que nazan ou estean no seu poder, todos os
animais da especie canina, asi como aquelas outras especies que regulamentariamente se
determinen pola conselleria competente.

2) Comunicarlle 6 Concello as baixas por morte, perda ou traslado do animal féra do municipio no
prazo maximo de cinco dias.

3) Comunicarlle 6 Concello o cambio de domicilio ou lugar de residencia do animal no prazo
maximo de quince dias.

4) Vacinaren os animais contra aquelas doenzas obxecto de prevencidon a partir da idade regulada
na normativa vixente.

5) Realizaren controis sanitarios periddicos 6s animais.
6) Identifacaren os animais por medio dos sistemas aprobados regulamentariamente.
7) Trataren e alimentaren 6 animal correctamente.

8) Manteren & animal en boas condiciéns hixiénico-sanitarias, de acordo coas caracteristicas da
especie.

9) Adoptaren as medidas necesarias para asegurar que o animal non lles cause molestias as
persoas nin pofia en perigo as persoas ou 0s bens.

10) Impediren que o animal lixe as vias ou espacios publicos de transito ou lecer.
11) Impediren que o animal dane o equipamento urbano.

12) Comunicarlle 6 Concello no prazo mais curto posible calquera doenza infecto-contaxiosa que
sufra o animal.

13) Responderen dos danos e perdas que ocasione o animal, de conformidade coa lexislacion
aplicable.

14) Facilitarlle un aloxamento que debera proporcionarlle un ambiente adecuado, cdmodo e
hixiénico.

15) Non maltratalo nin sometelo a practica ningunha que lle poida producir sufrimento ou danos
inxustificados.

16) Non subministrarlle substancias que poidan causarlles sufrimento ou danos innecesarios, nin
aquelas que se utilicen para modificar o comportamento do animal coa finalidade de aumentar o
seu rendemento, salvo que se efectle por prescricion facultativa.



17) Non abandonalo.

18) A adoptar as medidas necesarias para impedir que ensucien as vias e espacios publicos de
zonas urbanas, debendo recoller os excrementos que os animais depositen nas beirarrias, vias e
espacios publicos, féra dos lugares coutados para o efecto.

Artigo 12.-Obrigacions dos propietarios e posuidores de

animais potencialmente perigosos.

1.-Sen prexuizo das obrigas establecidas no artigo anterior, os propietarios e posuidores destes
animais deberan cumprir o establecido no artigo 7 do Decreto 90/2002, de 28 de febreiro.

2.-Os propietarios, criadores e posuidores de animais potencialmente perigosos tefien a obrigacion
de identificalos cun microchip nos seus tres primeiros meses de vida ou nun mes despois da sua
adquisicion conforme 6 establecido no art® 9 do Decreto 90/2002, de 28 de febreiro.

Artigo 13.-Obrigacions hixiénico-sanitarias dos posuidores
de animais potencialmente perigosos.

1.-Os propietarios, criadores ou posuidores destes animais deberdn mantelos en axeitadas
condicidns hixiénico-sanitarias e cos coidados e atenciéns necesarios de acordo coas necesidades
fisioldxicas e caracteristicas propias da especie ou raza do animal.

2.-O propietario, posuidor ou criador dun animal que agreda a persoas ou a outros animais
causandolles feridas de mordedura, sera responsable de que o animal sexa sometido a
recofiecemento dun veterinario en exercicio libre da profesion, en dias ocasions dentro dos 15 dias
seguintes & agresion. Neste recofiecemento o veterinario responsable emitird un certificado no que
conste se o0 animal presenta ou non sintomas de enfermidades infectocontaxiosas.

Artigo 14.-Obrigas dos posuidores de animais
potencialmente perigosos en materia de seguridade
cidada.
1.-Os propietarios, criadores ou posuidores de animais potencialmente perigosos teran a obriga de
cumprir todas as normas de seguridade cidada, establecidas na lexislacion vixente e na lexislacion

sobre proteccion animal de Galicia, de xeito que garantan a éptima convivencia destes animais cos
seres humanos e se eviten molestias @ poboacion.

2.-As instalaciéns destinadas a albergar animais potencialmente perigosos pertencentes & fauna
silvestre aldctona ou exotica precisaran cumprir as medidas de seguridade que eviten a fuxida
destes animais. Todas as instalacions destinadas a albergar animais potencialmente perigosos
deberan reunir como minimo as seguintes medidas de seguridade:

a) As paredes e valados seran suficientemente altos e consistentes e deberan estar fixados co fin
de soportar o peso e a presidn do animal, evitando as fuxidas.

b)As portas das instalacions deben ser resistentes, e estar desefiadas para evitar que os animais
poidan abrir os mecanismos de seguridade, sen producirlle danos.

c) O recinto estard sinalizado coa advertencia de que se atopa no interior un animal
potencialmente perigoso.

3.-As instalacions nas que se alberguen animais potencialmente perigosos deberdan reunir as
condicidons establecidas na normativa sobre proteccién animal en Galicia, tendo en conta as
especificacions técnicas correspondentes a cada especie.

4.-0 Concello podera regular as condiciéns nas que se autorice a circulacion e estadia dos animais
potencialmente perigosos en ruas, parques e vias publicas, podendo determinar, por razéns de
seguridade e orde publica, as zonas en que se prohiba a sla estadia e circulacion.

5.-En todo caso, os cans obxecto desta regulacién terdn que circular, nas vias publicas e nos
lugares e espacios de uso publico en xeral, atados con cadea ou correa non extensible de lonxitude
non superior a dous metros, provistos da correspondente buceira homologada e axeitada para a
sUa raza, e en ningun caso poderan seren conducidos por un menor de dezaseis anos.



Artigo 15.-Obrigas dos donos e posuidores de cans de

vixilancia.
Os donos e posuidores de cans de vixilancia estan obrigados a:

1) Adoptaren as medidas precisas para que o animal non saia féra do recinto obxecto de proteccién
nin pofa en perigo as persoas que utilizan as vias ou outros bens de dominio publico.

2) Poiieren un letreiro en lugar visible no que se advirta de perigo pola presencia dun can de
vixilancia.

Capitulo V. Circulacion de animais polas vias e espacios
publicos

Artigo 16.-Circulacion dos cans non considerados

potencialmente perigosos.

1.-Os cans, cando estean ou circulen por vias ou lugares de transito publico irdn suxeitos por unha
cadea ou correa.

2.-Estan dispensados do requisito sinalado no apartado anterior os cans que se atopen nas
seguintes circunstancias: a) os que se utilicen en tarefas agricolas, gandeiras ou de caza mentres
desenvolven esas actividades no ambito rural; e b) os que, na compafia dunha persoa responsable,
circulen féra dos nucleos urbanos por terreos agricolas ou forestais sempre que non concorra a
presencia de terceiras persoas.

3.-0 uso de buceira sera ordenado pola autoridade municipal competente cando as circunstancias
asi o aconsellen e mentres duren estas.

Artigo 17.-Presencia de cans en espacios publicos

1.-Prohibese a circulacién e permanencia de cans e outros animais nas piscinas publicas durante a
temporada de bafio.

2.-Queda prohibida a entrada de animais en espectaculos publicos deportivos e culturais, asi como
en recintos de practica de deportes e de xogos infantis, excepto os cans de cegos.

3.-Non obstante, os cans poderan deixarse soltos nos lugares e horas que con este fin acoute ou
designe o Concello, acompafiados sempre polo seu propietario ou posuidor.

Artigo 18

Esta prohibido alimentar és animais nas vias ou espacios publicos.

Capitulo VI. Presencia de animais en establecementos
publicos.

Artigo 19

1.-Estd prohibida a entrada ou estadia de animais domésticos en calquera clase de
establecementos de fabricacién, almacenamento, transporte, consumo ou manipulacién de
alimentos.

2.-Os titulares de establecementos publicos como hoteis, pensions, bares e semellantes, poderan
prohibir a entrada e estadia de animais nos seus locais. En calquera caso, esixirdn que os cans
leven buceira e estean suxeitos por unha correa ou cadea.

3.-Exceptuanse das prohibicions anteriores os cans guia de invidentes.

Capitulo VII. Recollida de animais

Artigo 20.-Animal abandonado



1.-Enténdese que un animal estd abandonado se circula polas vias ou espacios publicos sen ningun
sinal polo que se poida identificar 6 seu dono ou posuidor e non vai na compafia de ningunha
persoa.

2.-O animal abandonado sera recollido polos servicios municipais que o trasladaran a un
establecemento axeitado ata que o reclamen, acollan ou sexa sacrificado.

3.-0s cidadans tefien o deber de comunicarlle 6 Concello a presencia de animais abandonados nas
vias ou espacios publicos.

Artigo 21.-Recuperacion de animais abandonados

1.-O prazo maximo para a recuperacion dun animal non identificado é o de vinte dias desde que se
produciu o seu apreixamento.

2.-Se o animal esta identificado, o dono ou posuidor dispofiera dun prazo de dez dias para
recuperalo desde que se lle avisou do apreixamento.

3.-En calquera caso, o dono ou posuidor do animal apreixado debera aboar os gastos orixinados
pola sla recollida e mantemento con suxeicion 0s prezos publicos vixentes, sen prexuizo da
sancion que lle poida ser aplicable.

4.-Transcorridos os prazos sinalados anteriormente, os animais seran postos a disposiciéon de quen
os solicite, durante un prazo minimo de tres dias, sempre que se comprometa a regularizar a sta
situacion sanitaria de acordo coa normativa vixente aplicable e que os animais potencialmente
perigosos superen as probas de socializacion que demostren que o animal non é perigoso para a
seguridade das persoas, para outros animais e que non vai producir danos as cousas.

5.-Os animais que non sexan retirados polo seus donos nin cedidos en adopcion no prazo de tres
meses, ou antes nos supostos de urxencia, poderan sacrificarse por procedementos autorizados
baixo control veterinario, para evitar sufrimentos de forma que o método empregado implique a
perda inmediata da consciencia e o0 minimo sufrimento posible.

Artigo 22.-Recollida de animais enfermos, feridos ou

mortos na via publica.

Os animais que anden enfermos ou estean feridos ou mortos nas vias e espacios publicos seran
recollidos polos servicios municipais. Calquera cidadan que advirta a presencia dun animal nestas
circunstancias debera avisar 6 Concello para que o retire o mais axifia posible.

Artigo 23.-Xestion do servicio de recollida de animais

1.-O Concello podera xestionar o servicio en calquera das formas que prevé a Lei reguladora de
réxime local. Tamén podera concertar convenios coa Xunta de Galicia, con asociacions de
proteccidn e defensa dos animais ou con outras asociaciéns autorizadas para este fin.

2.-Se o servicio non se presta en forma de xestidon directa e llo solicitan as asociaciéns de
proteccién e defensa dos animais, o Concello concederallo preferentemente a elas por un prazo
minimo de tres anos.

3.-Os establecementos dedicados & recollida de animais abandonados deberanse inscribir no
rexistro creado para tal efecto pola Xunta de Galicia.

Titulo III. Da posesion de animais domésticos para o
consumo familiar

Artigo 24

Queda prohibida a cria doméstica de aves de curral, coellos, pombas e outros animais analogos en
domicilios particulares dentro do nucleo urbano, tanto se é en terrazas, como en cerrados ou
patios.

Artigo 25

A existencia de cortes, cortellos e granxas nas que se desenvolva a crianza de animais como
actividade econdmica axustarase & normativa especifica das actividades clasificadas.



Titulo IV. Infraccions e sancions
Capitulo I. Infraccions

Artigo 26. Concepto de infraccion

Constitlen infraccions administrativas as acciéns ou omisiéns que comporten un incumprimento
das obrigacions, prohibicidons ou requisitos que establece esta ordenanza.

Artigo 27. Responsabilidade

Son responsables das infraccidns administrativas as persoas fisicas que as cometan como autores
ou coautores.

Artigo 28. Clasificacion das infraccions e sancions

1.-As infraccidons administrativas respecto a animais domésticos e salvaxes en catividade
clasificanse en leves, graves e moi graves.

Artigo 29

Tipificanse como infraccions leves:
a) O maltrato dos animais que non lles cause dor.

b) A venda, doazodn ou cesidén de animais a menores de 14 anos ou incapacitados, sen autorizacion
de quen tefia a sua patria potestade, tutela ou custodia.

c) A doazodn de animais de compafiia como premio.

d) Non manter 6 animal en boas condicidns hixiénico-sanitarias.

e) Mantelos en instalacions inadecuadas.

f) Non facilitarlles a alimentacién adecuada as slas necesidades.

g) A utilizacion de animais en traballos que os inmobilicen, causandolles dor.

h) Exercer a venda ambulante de animais féra dos mercados e feiras autorizados.

i) A carencia ou tenencia incompleta do arquivo de fichas clinicas dos animais obxecto de
tratamento obrigatorio ou vacinacion.

I) A posesidn dun can non censado nin identificado conforme & establecido nesta ordenanza.
m) O sacrificio de animais en lugares publicos.

n) A non recollida inmediata dos excrementos evacuados por un animal de compafia na via
publica.

) As molestias ocasionadas a vecifianza.

o) A entrada e permanencia de animais en locais adicados & fabricacién, venda, almacenamento,
transporte ou manipulacion de alimentos.

p) A circulaciéon e permanencia de animais en piscinas publicas durante a temporada de bafio.

g) O non circular co animal ou animais suxeitos con correa ou cadea con colar nas vias publicas e
féra dos lugares e horarios establecidos para que poidan circular libremente e soltos.



r) O abandono na via publica de cadaveres de calquera especie animal.

s) Calquera outra actuacidon que vulnere o disposto nesta ordenanza e que non vena tipificada
como infraccion grave ou moi grave.

Artigo 30

Son infracciéns graves:

a) O maltrato dos animais que lles cause dor ou lesiéns.

b) Mutilalos sen necesidade ou sen o adecuado control veterinario.
c) Abandonalos

d) A venda ambulante, reiterada, de animais en xeral, fora dos establecementos, feiras e mercados
legalmente autorizados.

e) A venda de animais salvaxes en catividade féra dos establecementos autorizados.

f) O subministro de estimulantes non autorizados ou substancias que poidan atentar contra a
salde, excepto cando sexa por prescripcion facultativa.

g) A non vacinacién ou o non tratamento obrigatorio dos animais.

h) A venda de animais enfermos, salvo que se trate dun vicio oculto, non cofiecido polo vendedor.
i) A cria ou comercializacién de animais sen cumprir os requisitos correspondentes.

I) A tenencia de animais perigosos sen as medidas de proteccion que estean fixadas.

m) O incumprimento de calquera outra das condicidns impostas nas autorizacions administrativas.

n) Considerarase, asi mesmo, como infraccidn grave a reincidencia en infraccidns leves,
entendendo que existe tal reincidencia cando se comete unha infraccidén leve do mesmo tipo que a
que motivou unha sancién anterior no prazo de trescentos sesenta e cinco dias seguintes a
notificacion desta, requirirase que a resolucién sancionadora adquirise firmeza.

Artigo 31

Son infraccién moi graves:
a) O maltrato de animais que lles cause a morte.

b) A organizacion e celebracion de espectaculos, pelexas ou outras actividades con animais que
impliquen crueldade ou maltrato ou poidan ocasionarlles sufrimentos.

c) A venda de animais con enfermidade infectocontaxiosa cofiecida.

d) A venda de animais para experimentacion sen a debida autorizacidn ou a centros non
autorizados.

e) A esterilizacion ou o sacrificio de animais sen control facultativo.
f) A reiteracidn en faltas graves.

g) Considerarase, asi mesmo, como infraccidn moi grave a reincidencia en infraccidon grave,
entendendo que existe tal reincidencia cando se comete unha infraccion grave do mesmo tipo que
a que motivou unha sancién anterior no prazo de trescentos sesenta e cinco dias seguintes a
notificacion desta; requirirase que a resolucidén sancionadora adquirise firmeza.

Capitulo II. Sancions



Artigo 32

As infraccidns indicadas nos artigos anteriores seran sancionadas con multas de:
a) As leves, de 30,05 a 300,51 euros.
b) As graves, de 300,52 a 3.005,06 euros.

c) As moi graves, de 3.005,07 a 15.025,30 euros.

Artigo 33

Ademais da multas a que se refire o artigo anterior, os érganos competentes poderan impofier as
seguintes sancions:

1) O peche temporal ou definitivo, respectivamente para as infraccions graves ou moi graves, dos
establecementos respectivos.

2) A prohibicion temporal ou permanente, respectivamente para as infraccions graves ou moi
graves, do exercicio de actividades comerciais.

3) A incautacion dos animais obxecto de actividades ilegais ou de abandono para calquera tipo de
infraccion.

4) No caso de federacions ou de calquera outra entidade non lucrativa, para infracciéns graves ou
moi graves, poderase suspender temporalmente, ou en casos moi graves definitivamente, o
exercicio das suas actividades.

Artigo 34

Para a clasificacion das infracciéns e a determinacion da contia da sancién teranse en conta as
seguintes circunstancias:

a) A reiteracion ou reincidencia

b) A natureza dos prexuizos causados

c) A transcendencia social da infraccion

d) A importancia do dano causado no animal
e) A capacidade econdémica do infractor

f) O animo de lucro e a contia do beneficio obtido na comisidn da infraccidn

Artigo 35. Competencia

1.-A incoacién e tramitacion dos expedientes polas infraccions cualificadas como leves sera
realizada polos concellos e a imposicién das sancions previstas para as mesmas correspondelle 6
alcalde.

2.-A incoacidn e tramitacidn dos expedientes polas infraccidons cualificadas como graves ou moi
graves serad realizada polo Concello, sen prexuizo de que a resolucién dos expedientes e a
imposicion de sancions sexa efectuada pola autoridade correspondente.

3.-A tramitacidon dos expedientes por infraccion do disposto na presente ordenanza adecuarase 6
disposto na Lei de réxime xuridico das administracions publicas e do procedemento administrativo
comun.

Artigo 36. Prescricion das infraccions

As infraccidns leves prescribirdn 0s seis meses, as graves 0s doce meses e as moi graves 6s dous
anos.

Artigo 37. Prescricion das sancions



As sancions impostas por faltas moi graves prescribiran ds tres anos, as impostas por faltas graves
Os dous anos e as impostas por faltas leves 6 ano.

Artigo 38. Infraccions respecto dos animais

potencialmente perigosos.

1.-Terdn a consideracion de infraccions administrativas moi graves respecto dos animais
potencialmente perigosos as seguintes:

a) Abandonar un animal potencialmente perigoso, de calquera especie e calquera can,
entendéndose por animal abandonado, tanto aquel que vaia preceptivamente identificado, como os
que non leven ningunha identificacion sobre a sta orixe ou propietario, sempre que non vaian
acompafados de ningunha persoa.

b) Ter cans ou animais potencialmente perigosos sen licencia.

c) Vender ou transmitir por calguera titulo un can ou animal potencialmente perigoso a que careza
de licencia.

d) Adestrar animais para activar a sua agresividade ou para finalidades prohibidas.
e) Adestrar animais potencialmente perigosos por quen careza do certificado de capacitacion.

f) A organizacidén ou celebracion de concursos, exercicios, exhibicions ou espectaculos de animais
potencialmente perigosos, ou a sua participacion neles, destinados a demostrar a agresividade dos
animais.

2.-Teran a consideracion de infraccions administrativas graves as seguintes:

a) Deixar solto un animal potencialmente perigoso ou non ter adoptado as medidas necesarias para
evitar a sUa escapada ou extravio.

b) Incumprir a obriga de identificar a un animal.
¢) Omitir a inscricion no Rexistro.

d) Acharse o can potencialmente perigoso en lugares publicos sen buceira ou non suxeito con
cadea.

e) O transporte de animais potencialmente perigosos con vulneracidon do disposto no artigo 10 da
Lei 50/1999, do 23 de decembro.

f) A negativa ou resistencia a subministrar datos ou facilitar a informacion requirida polas
autoridades competentes ou os seus axentes, en orde 6 cumprimento de funcidns establecidas
nesta lei, asi como a subministracion de informacion inexacta ou de documentacion falsa.

3.-As infraccion tipificadas nos apartados anteriores poderan levar aparelladas como sancidns
accesorias a confiscacidon, comiso, esterilizacién ou sacrificio dos animais potencialmente perigosos,
a clausura do establecemento e a suspension temporal ou definitiva da licencia par posesion de
animais potencialmente perigosos ou do certificado de capacitacion de adestrador.

4.-Teran a consideracion de infraccions administrativas leves, o incumprimento de calquera das
obrigas establecidas na presente ordenanza, non comprendidas nos niimeros 1 e 2 deste artigo.

Artigo 39. Sancions respecto dos animais potencialmente
perigosos.

As infraccions tipificadas nos nimeros 1, 2 e 3 do artigo anterior seran sancionadas coas seguintes
multas:

- Infracciéns leves, desde 150,25 ata 300,51 euros



- Infraccidns graves, desde 300,52 ata 2.404,05 euros.
- Infraccién moi graves, desde 2.404,06 ata 15.025,030 euros.

Artigo 40. Competencia respecto 60s animais

potencialmente perigosos.

1.-A incoacidon e tramitacion dos expedientes polas infraccions cualificadas como leves sera
realizada polos concellos e a imposicién das sancions previstas para as mesmas correspondelle 6
alcalde.

2.-A incoacion e tramitacion dos expedientes polas infraccions cualificadas como graves sera
realizada polo Concello; sen prexuizo de que a resolucion dos expedientes e a imposicion da
sancion sexa efectuada polo director xeral de Conservaciéon da Natureza da Conselleria de Medio
Ambiente.

3.-A incoaciéon e tramitacion dos expedientes polas infraccidons cualificadas moi graves sera
realizada polo Concello; sen prexuizo de que a resolucion do expediente e a imposicion da sancion
sexa efectuada polo conselleiro do Medio .

4.-Cando as circunstancias de perigo asi o aconsellen, o Concello podera proceder a retirada ou
custodia dun animal potencialmente perigoso, a cargo do propietario, como medida de caracter
provisional durante a tramitacion do procedemento sancionador.

Recursos

Contra o acordo de aprobacion definitiva desta ordenanza poderan os interesados interpofer
directamente o recurso contencioso-administrativo, no prazo de dous meses contados a partir do
dia seguinte 6 da data da publicacion, ante a Sala do Contencioso-Administrativo do Tribunal
Superior de Xustiza de Galicia.



